
2026ستمبر5اوننگ گوجری  نيوز  بوليٹن  
************************ 

 يوه  آکاشوانی  جموں  ہے نصرت تے  طارق  ابرار  تيں  خبر  سُنو۔ 
******************** 

HEADLINES 
اسکولی  اساتزه  ناں  قومی  اساتزه  اعزاز  نال    48۔صدر  جمہوريہ  دروپدی  مرمو  نے ١

نوازيو ،  راجوری  ضلع  نال  تعلق  رکهن  آلا  محمد  اياز  رينہ  اس  سال  جموں کشمير   
 تيں  ايکلا  اعزاز  يافتہ  ہيں۔ 

۔  جموں  کشمير  پوليس  نے  بڈگام  مانہہ  آپريشن  اشدهار  غے  دوران  ماريا  گيا  دہشت  ٢
کستانی  شہری  گا  طور  ور  کی  ہے۔گرد  غی  پشان  پا  

فی  صد  شرح    43عشاريہ 98۔  الاُس  نوو  بهارت  سکشرتا  کارياکرم  پہل  غے  تحت  ٣
خواندگی  غے  نال  جموں  کشمير  مکمل  طور  ور  خوانده  مرکزی  زير  انتظام علاقو  بن   

 گيو  ہے۔ 
۔  وزير  تعليم  سکينہ  اتو  آن  آلا  جموں  کشمير  اسمبلی  اجلاس  مانہہ  ٹی  ای  ٹی  گا   ۴

 مسلہ  ور  قرار  دار  پيش  کريں  غی۔ 
گا  ايشائی  کهيڈاں  واسطے   2026۔جموں  کشمير  غا  تيز  گيند  باز  راسخ  سلام ڈار  ۵

 نيٹ بالر  گا  طور  ور  جاپان  مانہہ  ٹيم  انڈيا  مانہہ  شامل  ويں  گا۔
******************* 

PREZ  TEACHER'S DAY  AWARDS 
  48صدر  جمہوريہ دروپدی  مرمو  نے  نوی  دہلی  مانہہ  منعقده  ايک  تقريب  غے  دوران   

سکولی  اسُاتزه  نانہ  قومی  اسُاتزه   اعزاز  سنگ  نوازيو۔ راجوری  ضلع  تيں  تعلق  رکهن  
آلا  محمد  اياز  رينہ  ،  اس  سال  جموں  کشمير  تيں  اس  باوقار  اعزاز  غا  واحد  حقدار   
سالہ  وقف  تے  قابل  قدر  خدمات۔و۔شراکت    33پايا گيا۔انُہاں  نانہہ  تعليم  غا  شعبہ  مانہہ  

غا  اعتراف  مانہہ  اعزاز  دتو  گيو۔آکاشوانی  غا  خبراں  آلا  شعوبہ  سنگ  گل  کرتا  واں   
 انُہاں  نے  اس  طرح  کہيو۔۔۔۔۔۔۔۔۔۔ 

******************** 
TERRORIST  IDENTIFIED 

جموں  کشمير  گا  بڈگام  ضلع  مانہہآشدهر  آپريشن غے  دوران  ہلاک  کيا  گيا  دہشت  گرد   
غی  پشان  يا  سرگا  طور  ور  ہوئی  ہے۔جہيرو  لشکر  طيبہ  نال  جڑيو  پاکستانی  شہری   

ہے۔دہشت  گرد  غی  شناخت  غی  تصديق  جموں  کشمير  پوليس  نے  سماجی  ميڈيا  ايکس  
ور  اک  پوسٹ  غے  ذريعے  غی  ۔اس  تيں  پہلاں  ايکس  ور  چنار  کور  نے  دسيو  جے   
اشدد  گلی  علاقہ  مانہہ  خفيہ  سُو   غی  بُنياد  ور  بهارتی  فوج  جموں  کشمير  پوليس    

ے  دوران   تے   سی  آر  پی  ايف   غی  طرفوں شروع  کی  گئی  سانجی  تلاشی  مہم  غ 
فوجياں  نے مشکوک  نقل  و  حرکت  ديکهی  تے  دہشت  گرداں  نانہہ  للکار يو  جس  تيں   
بعد  شديد  گولی  باری  غو  تبادلو  ہوو۔  ہلاک  کيا  گيا  دہشت گرد  غی  پشان  ہون  ياسر   

تے  دوجو   47گا  طور  ور  ہوئی  ہے۔سلامتی  دستاں  نے  تاکره  آلی  جگہ  تيں  اے  کے  
جنگی  سامان  برآمد  کيو۔    

******************* 



JK  LITERATE 
فی    43عشاريہ  98جموں  کشمير  نے  الاُس نو  بهارت  سکشتر  کارياکرم  پہل  غے  تحت

صد  شرح  خواندگی  غے  نال  مکمل  طور  ور  کوانده  مرکزی  زير  انتظام  علاقو  بنن  غو  
تعليم  سکينہ  اتو  نے  اس  کاميابی  ور  اعلان  کرتا  واں   اعزاز  حاصل کيو  ہے۔وزير   

اس  حصوليابی  ناں  ايک  تاريخی  سنگ  ميل  تے  جموں  کشمير  گا  لوکاں  واسطے  فکر  
غی  گل  قرار  دتو۔انُہاں  نے  اسُاتزه  افسراں  رضاکاراں  تے  سکهن  آلاں  نانہہ  مرکزی    

زير  انتظام  علاقاں  غی  برادرياں  توڑی  تعليم  پجُان  مانہہ  انُ  گا  تعاون  نانہہ   
سہرايو۔وزير  موصوفہ  نے  وزير  اعلی  عمر  عبدالله غی  قيادت  غو  تعليم  نانہہ  مضبوط   

بنان  تے  جموں  کشمير  غا  لوکاں  نانہہ  بااختيار  بنان  غا  عزم  واسطے  شکريو  ادا  
تزه  نے اپنا  خيالات  سانجها  کرتا  واں  اس  طرح   کيو۔اس کاميابی  ور  کُجه  اسا

 کہيو۔۔۔۔۔۔۔۔۔۔ 
 

******************** 
SECURITY  REVIEW  SMVD 

جموں  کشمير  پوليس  تے  سی  آر  پی  ايف  نے  شری  ماتا  ويشنوی  ديوی  مندر  تے   
کٹڑا  تيں  بهون  توڑی  ياترا  گا  رستہ  ور  مشترکہ  حفاظتی  صورتحال  غو  جائيزو   

ليو۔ڈی  آئی  جی  ،  ادهمپور رياسی   رينج  شيوکمار  شرما  تے  ڈی  آئی  جی، سی  آر  پی  
ايف  اودهيش  پاٹهک نے  حساس  مقامات  ،  جانچ  تے  تلاشی  مراکز۔  تے  حفاظتی    

غا  رستہ      تعيناتياں  گو  معائنو  کيو۔  دواں  افسراں  نے  پوتر  مقام  غے  اندر  تے  ياترا
ور  تعينات  حفاظتی  اہلکاراں نانہ  مزيد  چوکس  رہن  تے  باہمی  قريبی  تال  ميل  برقرار   

 رکهن  ور  زور  دتو، تانجے  ياترياں  غی  مکمل  حفاظت  نانہہ  يقينی  بنايو  جاسکے۔ 
********************* 
ITOO  TET ISSUE 

تعليم  غی  وزير  محترمہ  سکينہ  اتو    نے   اج  کہيو  کہ  حکومت ٹيجر  اليجيلبٹی  ٹيسٹ   
گا  معاملہ  ور  جموں  کشمير  اسمبلی  غا  آئينده  اجلاس  مانہہ  ايک  قرار  دار  پيش  کرے  

بعد   غی۔  سپريم  کورٹ  غی  جانب  تيں  ٹی  ای  ٹی  ،  نانہہ  لازمی  قرار  ديا  جان تيں   
خدمات  مانہہ  موجود  اساتزه  مانہہ  پائی  جان  آلی  تشويش غے  پيش  نظر  حکومت  يوه  

قدم  چا   رئی  ہے۔ذرائع  ابلاغ  سنگ  گل  کرتا  واں  وزير  تعليم  سکينہ  اتو  نے  کہيو    
کہ  حکومت  نے  اس  معاملہ  ناہہ  پہلاں  ہی  سپريم  کورٹ  غے  سامنے  چايو  ہے۔   

جموں  کشمير  حکومت  نے  سپريم  کورٹ  مانہہ  نظر  ثانی  غی  درخواست  دائر  کرتا   
واں  پرائمری  تے  اپر  پرائمری جماعتاں  غا  تمام  خدمات  مانہہ  موجود  اسُاتزه  واسطے  

ٹی  ای  ٹی  لازمی  قرار  دين  آلا  عدالتی  حکم  ور  دوباره  تيں  گور  کرن  غی  اپيل  کی    
ے۔انُہاں نے مزيد  اس  طرح  کہيو۔۔۔۔۔۔۔۔۔ ہ  

******************* 
IFFJK  PREP 

نانہہ  منعقد  ہون آلا  جموں    2026ستمبر    10تيں  7سرينگر  جموں  تے  گل  مرگ  ماں 
کشمير  گا  پہلا  بين  الاقوامی  فلم  تقريب واسطے  تيار ی  جاری  ہيں  ۔ تمام  متعلقہ   

محکمہ  اس  فيسٹيول  گا  کامياب  انعقاد  ناں  يقينی  بنان  واسطے  کم  کررہيا  ہيں  ۔اس   
ملکاں  غی  فلماں  غی  نمائش  کی  جے  غی  جہڑی  اس  گا  بين    41تقريب  مانہہ 

الاقوامی  کردار  نانہہ  باندے  رکهيں  نائٹ  اسکريننگ   فلو  ٹنگ  سينما  تے  گالا  ڈنر   



انتظامات  کيا  جارہيا  ہيں ۔ مقامات  گا  انتظامات  سلامتی     سميت  بکه بکه  سرگرمياں  گا
آمدرفت  قواعد  تے  فريقين  غے  بشکار  تال  ميل  ور  خاص  طور ور  توجو  دتی  جارئی  

ہے۔  محکماں نے  فلم  سازاں  مزماناں  تے  شرکائ  واسطے  جموں  کشمير  غی سياحت    
 دستکاری  تے  ثقافتی  ورثہ  غی  نمائش  کرن  آلو  تشہيری  مواد  وی  تيار  کيو  ہے۔ 

******************** 
UDH  TENDER 

ادهمپور  مانہہ  جموں  سمارٹ  سٹی  لمٹيڈ  نے  شمشان  گهاٹ  غے  کول  ديو يکاندی   
لکه  غو  ٹينڈر  جاری  کيو    99کروڑ  1مانہہ  کچرا  واسطے  ريک  نصب  کرن  واسطے 

ئنده  نے  خبر  دتی  ہے  جے  يوه  منصوبو  نظر  ثانی  شده   اين  جی  ہے۔  مہارا  ضلع  نما
ٹی  ايکشن  پلان  غے  تحت شروع  کيو  جارہيو  ہے  تانجے  ٹهوس  کچرا  نانہہ  آبی    

گزرگاه  ماں  داخل  ہون  تيں روکيو  جاسکے  تے  ماحولياتی  تحفظ  نانہہ  مضبوط  کيو   
جاسکے۔  مقامی  لوکاں  نے  اس  قدم  گو  خير  مقدم  کرتا  واں  کہيو  ہے  جے  اس   

سنگ  ديويکا  ناں  صاف  ستهرو  رکهن  مانہہ  مدد  ملے  غی۔انُہاں  نے  اس  گل  ور  زور  
دتو  ہے  جے  دريا  غی  صفائی  نانہہ  برقرار  رکهنو  وی  لوکاں  غی  ذمے  داری  ہے۔    

جے  وے  کوڑو  کرکٹ  سٹن  تيں پرہيز  کريں ۔  جد  تے  انُہاں  نے  لوکاں  ور  زور  دتو   
کہ  انتظاميہ  غی  طرفوں  باقاعدگی  نال  صفائی  تے  نگرانی  غو  مطالبو  کيو۔اس  بارے   

گل   کرتا  واں  مقامی  لوکاں  نے  اس  طرح  کہيو۔۔۔۔۔۔۔ جد  کہ  ايم  ايل  اے  ادهممپور   
 ويسٹ  پون  کمار  گُپتا  نے  اس  طرح  کہيو۔۔۔۔۔۔ 

*********************** 
FAST  BOWLER  ASIAN  GAMES 

گا  اشيائی    2026جموں  کشمير  تيں  تعلق  رکهن  آلا  تيز  گيند  باز  راسخ  سلام  ڈار 
کهيڈاں  واسطے  نيٹ  بالر  گا  طور  ور  جاپان  مانہہ  ٹيم انڈيا  مانہہ  شامل  ہون  آلا  ہيں   

برہاں  گا  تيز    26کيرئير  مانہہ  اک  ہون  سنگ  ميل  جوڑن جارہيا  ہيں۔جہيرا  اپنا  کرکٹ 
مانہہ  متاثر  کنُ  کارکردگی    6گيند  باز  نے  رائل  چيلنجر  بنگلورو  واسطے  آئی  پی  ايل

وکٹ  حاصل  کيں  تے  فائنل   19ميچاں  مانہہ   12تيں  بعد  پشان  حاصل  کی ۔راسخ  نے
کهيڈارياں  نانہہ  آوٹ   3دوڑاں  غے  بدلے  27ماں  ميچ  جتن آلی  کارکردگی  پيش  کرتا  واں 

کيو۔وے  ٹورنامنٹ  مانہہ  کپتان  تيں  علاوه  باقی  دوجا  کهڈارياں  بچوں  سب  تيں  متی    
وکٹ  حاصل  کرن  آلا  کهڈاری  گا  طور  ور  ابُهريا۔  بهارتی  ٹيم  مانہہ  ان  غی  شموليت   

ير  کرکٹ  واسطے  اک  ہور  قابل  فخر  لمحہ  غو  باہدو  کيو  ہے۔ نے  جموں  کشم  
******************** 

 WEATHER 
ستمبر  توڑی  موسم  عام  طور    10محکمہ  موسميات  نے  جموں  کشمير  مانہہ اج  تيں 

ور  خشک  رہن غی  پيشن  گوئی  کی  ہے   ،تے  کُجه  علاقاں  مانہہ  گرج  چمک غے  نال  
ستمبر  غے  دوران  موسم  خراب  رہن  غا  امکان  ہيں  ،     15تيں  11بارش  ہوسکے۔  

جس  دوران  کئی  علاقاں  مانہہ  گرج  چمک  سنگ  بارش  تے  کتے  کتے پاری  بارش   
ہوسکے۔  محکمہ  موسميات  نے  حساس  علاقاں  مانہہ  رہن  آلا  لوکاں  نانہہ  پاری    

برتن  غو  مشورو  دتو  ہے۔تے  کساناں  نانہہ  مقامی  موسمی  بارش  غے  دوران  احتياط  
حالات  نانہ  ديکهتا  واں  فصل غی  کٹائی  تے  ديگر  زرعی  کم  جاری   رکهن  غی اجازت   
دتی  گئی  ہے۔    

******************* 


